
      Қазақстан Республикасының Үкiметi ҚАУЛЫ ЕТЕДI: 

      1. Қоса берiлiп отырған Тәуелсiз Мемлекеттер 

Достастығына қатысушы мемлекеттердiң шекара маңы 

аумақтарында аурулар ошақтары мен орман зиянкестерiнiң 

профилактикасы және оларды жою бойынша өзара iс-қимыл 

туралы келiсiмнiң жобасы мақұлдансын. 

      2. Осы қаулы қол қойылған күнiнен бастап 

қолданысқа енгiзiледi. 

      Қазақстан 

Республикасының 

Премьер-Министрi  Б. Сағынтаев  

  Жоба 

Тәуелсiз Мемлекеттер Достастығына қатысушы 

мемлекеттердiң шекара маңы аумақтарында аурулар 

ошақтары мен орман зиянкестерiнiң профилактикасы және 

оларды жою бойынша iс-қимыл туралы 

КЕЛIСIМI 

      Бұдан әрi Тараптар деп аталатын осы Келiсiмге 

қатысушы мемлекеттердiң үкiметтерi 



      1998 жылғы 11 қыркүйектегi Орман өнеркәсiбi 

кешенi мен орман шаруашылығы саласындағы ынтымақтастық 

туралы келiсiмге, 2008 жылғы 10 қазандағы Тәуелсiз 

Мемлекеттер Достастығына қатысушы мемлекеттердiң шекара 

маңы ынтымақтастығы туралы конвенцияға негiзделе 

отырып, 

      2013 жылғы 31 мамырдағы Тәуелсiз Мемлекеттер 

Достастығына қатысушы мемлекеттердiң шекара маңындағы 

аумақтарында табиғи өрттердiң профилактикасы және 

оларды сөндiру жөнiндегi келiсiмнiң ережелерiн дамыта 

отырып, 

      орман аурулары мен зиянкестерiнiң ТМД-ға қатысушы 

мемлекеттердiң шекаралас аумақтарына таралуын болдырмау 

жөнiндегi ынтымақтастықтың маңыздылығын мойындай 

отырып, 

      төмендегiлер туралы келiстi: 

1-бап 

      Осы Келiсiмнiң мақсаттары үшiн мынадай мағыналар 

бар негiзгi терминдер пайдаланылады: 

      зиян организмдердiң ормандағы түрлерi - саны 

артқан немесе белгiлi бiр деңгейде дамуы мен таралуы 

кезiнде орманға және орман өнiмдерiне экологиялық және 

экономикалық залал келтiре алатын тiрi организмдер 

түрлерi (өсiмдiктердiң инфекциялық ауруларын 

қоздырғыштар мен зиянкестер); 

      орман патологиясының мониторингi - экологиялық 

мониторингтiң кiшi жүйесi, орман патологиясының және 

ормандардың санитариялық жай-күйi туралы ақпаратты 

жинау, талдау және пайдалану, орман зиянкестерi мен 

аурулары ошақтарының дамуы және таралуы, орманның басқа 

да қолайсыз табиғи және антропогендiк факторлардан 

бүлiнуi (зақымдануы). Орман патологиясы жағдайын болжау 

және орманды қорғау бойынша iс-шараларды жоспарлау және 

жүзеге асыру жөнiндегi шешiмдердi қабылдау мақсатында 

жүргiзiледi; 

      уәкiлеттi органдар — Тараптар осы Келiсiмдi iске 

асыру үшiн шешiмдер қабылдау және қажеттi iс-шараларды 

iске асыру бойынша өкiлеттiлiктер берген осы Келiсiмге 

қатысушы мемлекеттердiң мемлекеттiк органдары 

және/немесе ұйымдары. 

2-бап 



      Осы Келiсiмнiң мақсаты осы Келiсiмге қатысушы 

мемлекеттердiң ТМД-ға қатысушы мемлекеттердiң шекара 

маңы аумақтарындағы орман аурулары ошақтары мен 

зиянкестерiнiң профилактикасы және оларды жою, орман 

патологиясы мониторингiн және осы Келiсiмге қатысушы 

мемлекеттердiң шекара маңы аумақтарындағы қорғаныш 

деңгейiн дамыту бойынша, олардың орманның жойылуына 

әсерiн және экономикалық залалды барынша азайту үшiн 

өзара бiрлескен шаралар әзiрлеу бойынша ынтымақтастық 

болып табылады. 

3-бап 

      Тараптар өздерiнiң уәкiлеттi органдарының 

тiзбесiн айқындайды, ал осы Келiсiмнiң күшiне енуi үшiн 

қажеттi мемлекетiшiлiк рәсiмдердi орындағаны туралы 

хабарлама тапсыру кезiнде депозитарийге берiледi. 

Уәкiлеттi органдар тiзбесiнiң өзгергенi туралы 

Тараптардың әрқайсысы осындай шешiм қабылданған күннен 

бастап 30 күн iшiнде депозитарийге хабарлайды, ол осы 

туралы басқа Тараптарды хабардар етедi. 

4-бап 

      Тараптар осы Келiсiмге сәйкес өздерiнiң уәкiлеттi 

органдары арқылы осы Келiсiмге қатысушы мемлекеттердiң 

заңнамасы мен халықаралық шарттарын сақтаған кезде, 

өзара келiсiлген шешiмдер мен iс-шараларды әзiрлеу үшiн 

осы Келiсiмге қатысушы мемлекеттердiң шекара маңы 

аумақтарындағы орман аурулары ошақтары мен зиянкестерi 

профилактикасы және оларды жою мәселелерi бойынша 

пiкiрлер мен ақпарат алмасу, консультациялар өткiзу 

жолымен iске асырады 

5-бап 

      Тараптардың уәкiлеттi органдары ынтымақтастықты: 

      осы Келiсiмге қатысушы мемлекеттердiң шекара маңы 

аудандарында орман патологиясы мониторингiнiң 

нәтижелерi туралы ақпарат алмасу және консультациялар 

жүргiзу; 

      зиянды организмдермен күрес бойынша қабылданатын 

шаралар туралы ақпарат алмасу; 

      осы Келiсiмге қатысушы мемлекеттердiң шекара маңы 

аудандарында орман патологиясы мониторингi саласында 

бiрлескен ғылыми-зерттеу жұмыстарын жүзеге асыру; 



      ормандарды қорғау бойынша iс-шаралар жүргiзу 

саласында өзара ғылыми және техникалық көмек көрсету; 

      орман зиянкестерiмен және ауруларымен күрес 

жөнiндегi оқу курстары мен семинарларды ұйымдастыру 

арқылы жүзеге асырады. 

6-бап 

      Осы Келiсiмге қатысушы мемлекеттердiң шекара маңы 

аумақтарында орман аурулары ошақтары мен зиянкестерiнiң 

профилактикасы және оларды жою саласында осы Келiсiмге 

қатысушы мемлекеттердiң ынтымақтастығы мәселелерi 

бойынша өзара iс-қимылды үйлестiрушi Орман өнеркәсiбi 

кешенi мен орман шаруашылығы жөнiндегi үкiметаралық 

кеңес болып табылады. 

7-бап 

      Осы Келiсiмнiң мақсаттары үшiн Тараптар Орман 

өнеркәсiбi кешенi мен орман шаруашылығы үкiметаралық 

кеңесi бекiтетiн осы Келiсiмге қатысушы мемлекеттердiң 

шекара маңы аудандарында таралған зиянды организмдердiң 

(инвазивтiк және карантиндiк) орман түрлерiнiң жалпы 

тiзбесiн (тiзбелерiн) қалыптастырады. 

8-бап 

      Осы Келiсiмдi iске асыру бойынша ынтымақтастықты 

қаржылай қамтамасыз ету ТМД-ға қатысушы мемлекеттердiң 

бюджетiнде мүдделi министрлiктерге және ведомстволарға 

олардың функцияларын қамтамасыз етуге көзделген қаражат 

шегiнде жүзеге асырылады. 

9-бап 

      Осы Келiсiм Тараптардың әрқайсысының өз мемлекетi 

қатысушысы болып табылатын басқа халықаралық шарттардан 

өзi үшiн туындайтын құқықтары мен мiндеттемелерiн 

қозғамайды. 

10-бап 

      Осы Келiсiмге Тараптардың өзара келiсiмi бойынша 

оның ажырамас бөлiгi болып табылатын өзгерiстер 

енгiзiлуi мүмкiн, олар тиiстi хаттамамен ресiмделедi 

11-бап 



      Осы Келiсiмдi қолдану және түсiндiру кезiнде 

туындайтын Тараптар арасындағы даулы мәселелер мүдделi 

Тараптардың консультациялары мен келiссөздерi жолымен 

немесе Тараптар келiскен басқа да рәсiм арқылы 

шешiледi. 

12-бап 

      Осы Келiсiм оның күшiне енуi үшiн қажеттi 

мемлекетiшiлiк рәсiмдердi оған қол қойған Тараптардың 

орындағаны туралы үшiншi хабарламаны депозитарий алған 

күннен бастап 30 күн өткен соң күшiне енедi. 

      Мемлекетiшiлiк рәсiмдердi кешiрек орындаған 

Тараптар үшiн осы Келiсiм депозитарий тиiстi құжаттарды 

алған күннен бастап 30 күн өткен соң күшiне енедi. 

13-бап 

      Осы Келiсiм күшiне енгеннен кейiн қосылу туралы 

құжатты депозитарийге беру жолымен ТМД-ға қатысушы кез 

келген мемлекеттiң қосылуы үшiн ашық. 

      Қосылатын мемлекет үшiн Келiсiм депозитарий 

қосылу туралы құжатты алған күннен бастап 30 күн өткен 

соң күшiне енедi. 

14-бап 

      Осы Келiсiм белгiленбеген мерзiмге жасалады. 

Тараптардың әрқайсысы Келiсiмнiң қолданылуы кезiнде 

туындаған мiндеттемелердi реттей отырып, одан шыққанға 

дейiн 6 айдан кешiктiрмей өзiнiң осындай ниетi туралы 

депозитарийге жазбаша хабарламаны жiбере отырып, осы 

Келiсiмнен шығуға құқылы. 

15-бап 

      ___________ жылғы _____________________________ 

қаласында бiр төлнұсқа данада орыс тiлiнде жасалды. 

Төлнұсқа дана Тәуелсiз Мемлекеттер Достығының Атқарушы 

комитетiнде сақталады, ол осы Келiсiмге қол қойған 

әрбiр мемлекетке оның расталған көшiрмесiн жiбередi. 

      Әзербайжан 

Республикасының  

Ресей 

Федерациясының  

      Үкiметi үшiн  Үкiметi үшiн  

      Армения 

Республикасының  

Тәжiкстан 

Республикасының  



      Үкiметi үшiн  Үкiметi үшiн  

      Беларусь 

Республикасының  Үкiметi үшiн  

      Қазақстан 

Республикасының  Үкiметi үшiн  

      Түрiкменстан  Үкiметi үшiн  

      Өзбекстан 

Республикасының  Үкiметi үшiн  

      Украина  Үкiметi үшiн  

      Қырғыз 

Республикасының  Үкiметi Үшiн  

      Молдава 

Республикасының  Үкiметi Үшiн  

 


